
Naalakkersuisut kingusinnerpaamik UPA2019-imut Kalaallit Nunaanni 

pisortatigoortumik piitsuussutsimik killiliissummik aalajangersaanissaat pillugu 

Inatsisartut aalajangiiffigisassaattut siunnersuut. 

(Inuit Ataqatigiit Inatsisartuni ilaasortaatitaanit saqqummiunneqartoq) 

 

pillugu 

 

Ilaqutariinnermut Peqqissutsimullu Ataatsimiititaliap 

 

siunnersuutip aappassaaneerneqarneranut 

 

ISUMALIUTISSIISSUTAA 

 

Ataatsimiititaliap suliarinninnermini makku ilaasortarai: 

 

Inatsisartunut ilaasortaq Laura Táunâjik, Siumut, siulittaasoq  

Inatsisartunut ilaasortaq Stine Egede, Inuit Ataqatigiit, siulittaasup tullia 

Inatsisartunut ilaasortaq Jess Svane, Siumut 

Inatsisartunut ilaasortaq Aqqaluk Heilmann, Atassut  

Inatsisartunut ilaasortaq Malene Vahl Rasmussen, Demokraatit 

Inatsisartunut ilaasortaq Mikivsuk Thomassen, Inuit Ataqatigiit 

Inatsisartunut ilaasortaq Aqqa Samuelsen, Inuit Ataqatigiit 

 

UKA 2018-imi ulloq 6. november 2018-imi siullermeerinninnerup kingorna ataatsimiititaliap 

siunnersuut sukumiisumik misissorpaa. 

 

1. Siunnersuutip imarisaa siunertaalu 

Nunatsinnut atuuttussamik pisortatigoortumik piitsuussutsimik killiliissummik 

kingusinnerpaamik UPA 2019-imi Naalakkersuisut aalajangersaassasut siunnersuuteqartup 

kissaatigaa.  

 

2. Siunnersuutip Inatsisartuni siullermeerneqarnera 

Siullermeerinermi akissuteqaateqaammi siunnersuummut ima allannguutissatut 

siunnersuummik Naalakkersuisut saqqummiussaqarput: 

 

“2019-imut Aningaasaqarnikkut ingerlatsineq pillugu Naalakkersuisut Nalunaarusiaanni, 

siumullu isigisumik, anguniakkat aqqutissallu pillugit immikkoortumi, immikkut 

piitsuussutsip akiorniarneqarnera pillugu anguniakkat aqqutissallu pillugit 

Naalakkersuisut ilanngussinissaat pillugu Inatsisartut aalajangiiffigisassaattut siunnersuut.  

Aqqutissatut taasat taakku ineriartortinneqarneri ukiumoortumik Kalaallit Nunaanni 

Naatsorsueqqissaartarfiup ukiumoortumik saqqummersittagaannut: Aningaasaatikilliortut-

nut naleqqiunneqartassapput” 

 

Siunnersuut eqeersimaartumik siullermeerneqareermat piitsuussutsip isumaa assigiinngitsunik 

paasineqarsinnaanera pillugu oqaluuserereerlugu kiisalu Naalakkersuisut allannguutissatut 

siunnersuutaat akuersaarluarneqareerluni siunnersuut sukumiisumik 

suliarineqartussanngorlugu Ilaqutariinnermut Peqqissutsimullu Ataatsimiititaliamut 

innersuunneqarpoq.   

 

3. Ataatsimiititaliap siunnersuummik suliaqarnera   

Piitsuussutsimik killiliussaq pillugu ajornartorsiut nunatsinnut atatillugu ukiorpaalunni 

nalilersorneqartarsimasoq ataatsimiititaliamit maluginiarneqarpoq. 

 

Nunatsinni pissutsit eqqarsaatigalugit piitsuussutsip isumaa illuinnaasiortuusussaannginnera 

paatsuunganartuusussaannginneralu ataatsimiititaliamit eqqumaffigineqarpoq. Akerlianilli 

piitsuussuseq qanoq annertutiginersoq pillugu ersersitsisuusunik suliaqartoqarniarmat 

ataatsimiititaliamit pitsaasutut isumaqarfigineqarpoq.  

 

Uuttuutaasinnaasumik “arlaannik” pisariaqartitsisoqartoq, taamaalilluni naalakkersuinikkut 

tamanna aallaavigalugu iliuuseqartoqarsinnaaniassammat siunnersuuteqartoq siunnersuummini 

oqaatigaa.  

 

Allannguutissatut siunnersuut 2019-imi atuutilersinneqarnissaata takuneqarsinnaalernissaatalu 

saniatigut taamaalillunilu naalakkersuinikkut ingerlaavartumik eqqumaffigineqarnissaanut 

iliuuseqarfiginissaanullu Naalakkersuisut allannguutissatut siunnersuutaat siunnersuuteqartup 

siunnersuuteqarusunneranut naapertuuttoq ataatsimiititaliaq isumaqarpoq. 

 

Periutsit, naatsorsueqqissaarnerit naleqqersuutillu Aningaasaqarnikkut ingerlatsineq pillugu 

Nalunaarusiami ilanngunneqartussat naalakkersuinikkut naatsorsuutigisat piumasaqaatillu 

ilutigalugit ineriartortinneqartuassapput. 

 

4. Siunnersuutip aningaasatigut kingunerisassai 

Ukiumoortumik Aningaasaqarnikkut ingerlatsineq pillugu Nalunaarusiap suliarineranut kiisalu 

ingerlatsinermut naatsorsueqqissaarnerullu saqqummersinneqarnissaanut aningaasanik 

immikkoortitsisoqareernikuuvoq, taamaattumik allannguutissatut siunnersuutigineqartoq 

siunnersuutaaqqaartumi annerpaamik 250.000 kr.-iusussatut missingiunneqartut saniatigut 

aningaasartuuteqarnerunissaq ilimagineqanngilaq. Allannguutissatut siunnersuutip 

piviusunngortinneqarnissaanut aningaasat pigineqartariaqarput. Taakku 250.000 kr.-t 

qanillinavianngilaat, kissaatigineqartoq naapertorlugu aningaasat immikkoortinneqareersut 



 

15. november 2018 UKA2018/152 

 

3 

____________ 

UKA2018/152 

J.nr.: 01.38.01.03-00100 

J.nr.: 01.25.01/18EM-LABU-00152 

 

pisarneq malillugu 2020-imiilli Ukiumoortumik Aningaasaqarnikkut ingerlatsineq pillugu 

Nalunaarusiamut ilanngunneqartartussaapput.  

 

5. Ataatsimiititaliap inassuteqaataa  

 

Naalakkersuisut allannguutissatut siunnersuutaat akuerineqassasoq 

siunnersuutaaqqaartorlu itigartitsissutigineqassasoq ataatsimiititaliap isumaqatigiittup 

inassutigaa.  

Taama oqaaseqarluni isumaliutissiissummilu oqaatigineqartunut paasinnilluni siunnersuut 

ataatsimiititaliap aappassaaniigassanngortippaa. 

